
Dgo enell yahatia du anna tuzoo guru tiri
turo ho labtuo, ¢uo. Turo-a ni durdoo mi,
gudi-i ni ali tozurdoo mi, ndguzooi-i ni aii
hosudoi mi nani tiri, nduzoi-i ni ali kon-
nurdoo mi. Mura gunna kuwakuwaa ni nu-
mo géile a yunu yidadudo yug6d caku.
Kayimma to hunda ha ¢ikua gunndo, yunu
gudi yidadudo yugo. To koi di thrri ¢ikiidi,
médi hunda layinda, mura du nani hal huna
ha Cinafi yahad. Taa, Durdi-i mi yahadi :

- Médi dinee-a gunna sa ALLAa, amma
yunu to hund ha ¢ii zaga nani duwo
mannu tigiri. Sa ALLAa-2 yunu yo-
gusd, kinedti-1 yunu gunna du gali-i
muro.

Al tozurdi-1 mi-i ni yahadi :

- Angal-a yunu gunna du gali-1 muro, Ci.

At hosudi-i mi-i ni yahadi :

- Kinduri-1 yuna hatuda gunna du muro
gali, Ci.

Taa, ali konnurdi-1 mi-i yahadi :

- Dine-a ha hurgusu galigedi ndogusi-i

du yunu gali yugo, Ci.

Loko thrri numo c¢er huna Miturun
¢indie turo tigirda, Cirri hund ha bosu ni
soortuo. Taa, ali konnurdi-i mi-i hi yusu
hurgusu yogus nani tibi bini budurii, kiirtu
téndu, Cuo.

Taa, numi-i tigiri anna-a ha hiyinu ni  «
Hurgusu ali yogusoo, masa anna tuzooa
hakini ndi? » ¢i. Taa, anna-a yahatia du : «
Numo to di yunu yidi di tudasudo yugo6 »
cuo. Yida-a mura, kuhana 6guzuu a ciku,
cuo. Taa, ali konnurdi-i mi-i ¢uruu ni tigiri
yida tugo turo ¢oobu ni numi-i tigiidu ni,
dirham turo du ¢ebu ni, du tibi ¢on. Loko
curud, numi-i ko-i hi hurgusu tumo turo afi
galigedi yogusoo, taman hund dirham turo,
arbiyi. Taa, Sardua hund ha masa huni
tiku ¢e Cubo .

Togo huna togusa, yahati : « Al kinduri-
1 di yunu gali yug6 Cind, bini kihi nudi »
c¢uo. Taa, ali hosudi-1 mi-1 numi-i lat ted.
Taa, owor huna du yahadi :

- Tani hurgusu Se hananura ! Ndi numi-

i baraniri, Ci.



Taa, lati hund a tibi yidanno6 di tigirii
wayinu ni tomudu ythudu tedie barayinu
ni tedi yidi bui turo ho su wobu ¢aie gele-
du. Taa, wonis$i-i Conu ted. To koi di yiSu
¢iidi, su adibi ali dunodoo turo tugurua,
kinduri huna lugobc¢i. Taa, bodur huna ke-
digunu ni yusu kirtu, ¢i. Taa, tigiri Conu ni
tiku. Takua, diski-1 gunna kubogo du Cetu
boso. Dinegi togusa, dirhama kadura hoo
¢e. Taa, ¢uruu ni numi-i ko-1 hi kiinduri tu-
mo turoo-a taman hund dirhama kadura
hoo, arbiyi.

Tumo ndguzuu-i tligohu togusa, aili
tozurdi-1 mi-1 hi « Yerru nani angal numa
y€ tdzuro numa y€ du yunu binii kiirtu tén-
du » Cuo. Taa, ¢urua muro koi di bobur bui
anja mundu yidado turo hodi-i kakar-3 a
tigiri tus. Taa, anna tozurda mundu tugurku
ni anja su clOkud Coopie barayuo. Taa,
bobur-a Cirri-1 hi bosu sdortindi turo turo
ho yunu turo ¢i « Bini zabtudoo ndi mannu
yepuru makurt yuso anja-a kubo hi boso.
Taa, yudahaku tiyendi, tunda widurtuda
¢iidi kiyekindi ».

Taa, ali toézurdi-1 mi-1 anna bobur-a



moore-a a tigiri anja-a gunna yanga du
c¢oobu ni numo gudi ¢oobu tedie togus. An-
na tézurda-a basud, anja-a kubo hundu du
curuki ¢indu abuscindu ni afi tozurdi-1 mi-i
hi arbah dirhama dibu ¢endu ni anja-a
¢epu Coopo. Taa, ¢ebu Cenu ni arbah huna
c¢onu ni sardua huna a tiku. Taa, numi-i ko
-1 hi aggal tumo turoo-a, taman huna dir-
hama dibu, arbiyi.

Taa, tumo nduzoii-1 togusa, durdi-i mi1 hi
« Yusu nani sa ALLAa numa du yunu guru
kiirtu téndu » ¢uo. Taa, durdi-1 mi-1 numi-1
tigirt ni ko-1 hi ylkuli turo ho bos.

Tumo to durdo numo to gu-a morcinno,
all huskiyinie yidanua. Taa, bozu ¢iidi, yun-
usu durdii-i su ¢ongu tugurko. Mura gunna
geyirda Ciidi, muro geyircini! Taa, anna-a
wayuo. Al koi-1 turtidi-i ni kabula du ¢ubu
ni boki. Anna-a tlrrud, zabtu tigiri bos.
Taa, 10ko durdi-i hi Sidirayindu ni zab-
tundua, komma ha bozu ¢i at ko-1 turtidi-1
¢udura, mbo ko1 a hi mozu nurduu ¢inu ni
conu danai duyi !.

Togo hund togusd, anna-2 gunna cCab-
tundu ni soéortundu afl bui ¢unakie barayuo.



Taa, all nani muro bozie barayini. Mura,
16ko §iSayindua, ati ko-1 turtidi-i yahadi :

- Onpgohi tani odo turo ko-i hi bozu &,
glyirti ndurd geyiréinu ni ge€yiréind
duraar ! Wenuru yera wecinna sugoo,
bonar. Yuruski-i lukuru tirdua, 6won-
ni ko1 huna ha bozu ¢1 sugoo soliwo
nési nuru ni kose-a du dunar, Ci.

Taa, anna numia hosuda-a keyindu
ylgurtudu ni muro hi ni hiyuo. Ndi numo
hunda njligurtu? cuo.

Taa, yahadi :

- Tani Durdo Fiwaran gu mi. Loko ab-
ba tapd morcind domuri tagd diri-i
tiyiwadu tuyon. Taa, orro tapa
abuzuru ni yaaru tided. Taa, Onuri a
tir1, Cl.

Loko a ¢in3, anna ngo numo hund
tigirdid gunna hanayuo. Owonni, abba
huna ha budi gagal¢uo. Loko to koi togusa,
anna numia hosuda-2 muro hi Coggu ni
durdo du cunako. Anna numo to gu-a
adaga hundu turo yido, durdo hundu éski
cunakoo kiimom ¢uu hu ¢unaku ni numi-i
gunna kiruyindi. Loko muro hi to koi yo-

gusuda, ko numii-i hi su tuguruu ni arba ko
-1 hi ¢Okua ¢udura, yunu turo arbindu, ¢i :
« Hurgusu-a yé€ kinduri-i yé angal-a yé
amma dine-a ha her yé€ Ser yé hakuna gun-
na sa ALLAa ». Taa, kiidi hunu durdaa-a
ha su tigiri bozu ni Sardua hund ha layi
yigii. Taa, ali angal mdori-1 hi ni wozire-a
hoki, ali hurgusu moori-i hi ni anna kon-
nurda-a hoki, ati kindurt moéori-i hi ni
glirso mundu c¢enu ni adiba-a ha tiri di

yihidi ¢inu ni numi-i du yiga yodur.
Taa, anna ilimnna numo huna du ¢ikua
y€ anna arraida-a y€ he ¢abCinu ni yahadi :
- Sardua nurd ni ALLA mura ha her yé
Ser yé ¢end gunna sa ALLAa kor du
yékinjuo. Yunu to hananduli ni
yékindie barandiri. Yunu a ALLA
tiyend, sa ALLAa du hangurdo. Kin-
duri di hagurdo ni gunu, apgal du
hagurdo ni gund, hurgusu kohoru
maardo ni gunu. Loko domuri nura
boktiyind, ko1 a n tlyil gunu yunu
burii haguri nurt. Tani busahu a hi
anna tani di gala ni duraar, tani di tire
ni duraar, tani di hurgusda ni duraar,
tani di arraida ni duraar. Ciidi, sa AL-

LAa du a hagaar. Toi yingal du, koi a
hi tiyii nuru.

Cabu-a du bigudi turo & yerdi tuzu ni

yahadi :

- Méde angalaa yé dagia yé hadum.
Ciidi, yunu to hi ndika angal nubui
numa y€ bursa numa yé&, koi nuda-
durd ha mos, yunu haduma ni hanan-
daar, yunu haduma ni mugandar, diri
yé nupgu y€ haguma gunna arrag-
ndudo ni angal numa yé arrai numa
njenno. All dine-2 yé ligamma yé
gunna du konnodi-i ; ati ALLA arrai
y€ angal y€ Cena. ALLA tunda ha gali
tuyogusuo ; loko durdo ndurd noha
nuro hi njlgurtu nurryindu tiyenda,
Cl.

Taa, bligudi gudi bi ladido turo yercinu

ni ALLA ha horsondiyinu ni yahadi :

- Tani ngo odo tiyii, bi ladido tudogusii
gubudi, ati hosudo turoo hurgusdo du
tiyi. Loko dine-a ha wanura, muro hi
sobar. Taa, 6guri tanu dinara ¢Q tiye,
turo-a orronuru gudi-i sudanurie ba-
ranaar. To koi di, kasugu-a tigirii, an-
na buyuna ndidda-a turo ¢6huro mal-

lumaa ¢ yida durrud, somaar. Taa,
amma yinea ¢l gunnoo yeburt ¢i Ced.
Taa, owor tapda du turo-a yeburu
maaru ni gudi-i soburi nar. Taa, Sigei
yadudu mura édi yé apggur yé ni
kinneherie nési nuru ni owor zundiyi.
Taa, ALLA ha owor naaru ni ¢liuna
yinea ¢ du yobaar. Busahu mahal du
hiduru hiiduroo haki 6hor¢indii yunu
guru togusidi nuru ni yoburu tigiidu-
ru busahu illido ni yida budi ¢likudo
turo a hiduru hitdaar. Taa, ohur¢indu
ni yidi mia yidado turo daha-a ha su
kddEuo. Taa, mura turo turo ho yunu
turo ¢indi tubas : « Al bi ladido a hi
tusu mbo tlyikud du tuyodurku ni
kiirma-a du tuyuwatud tunda mannu
muro hi gali kohoduru ni yidi a hiii
huna du bile dinara hitudo ¢1i kudo-
hodurdaa ? »

Taa hadiri :

- Dganduli kenz sama cudurtunnaa,
tugudohodi ! Nura Congula-2 mannu
durtumo di? Nar. Taa, yahati :

- Sa ALLAa-a 16ko c¢akunoo, sama-a

koi hunda ha kidekunu ni gogosi
duyuni, tunda sa ALLAa-2 sama
ndurd Congul-a lat kideki, kenz-3 laii
kidekinno yugd ; nuro ambandinie
yingal du. Taa, leduru ni bile-a torar.
Muro, dinara hitudo. Taa, ngullaha
njuo nuru ALLA wuduru yer. Mura
ha yunu turo nar :

- ALLA yunu hanandumo6 hig-njohoda
ha hoérsondinar ; nura eskenu-a ha
Ohortl yunu busamma du ¢ii tahatu-
ma.

Taa, tuyahati :

- Al apgaldi-i yoo, sa ALLAa-a yunu
gunna du kandudo ni ali haki tara-
kunn6é kor du hananumiit ? Tani
durdi-1 hi yunu durrud hadiri. Gilirso-
a kibi Cinoo, kibiduru ni magaza
huna du mauri.

Taa, Durdi-i yahadi : « Tada nuwa yoob

» Cl.

Tus

